
Bozor munosabatlari qanchalik keng tarqalgan bo„lsa, shunchalik ravshanki, tovar 

ishlab chiqaruvchilarning raqobat afzalliklari ular tomonidan tanlangan strategiya va uni 

amalga oshirishning muvaffaqiyatiga yaqinroq bog„liqlikda bo„ladi. Shuning uchun 

korxona strategiyasiga borgan sari kattaroq e‟tibor qaratiladi. Uning umumiy yaxlitligida 

u bir necha elementlarning summasi sifatida ko„rib chiqilishi mumkin. Ular orasida – 

tadbirkorlik, ishlab chiqarish, ilmiy-texnik, marketingli va innovatsiyalar bor. Ushbu 

nuqtai nazardan innovatsion strategiyani tovar ishlab chiqaruvchilar tomonidan hal 

qilinadigan muammolarning butun doirasi uchun tayanch sifatida ko„rib chiqish to„g„ri 

bo„ladi. 

Korxona strategiyasi ilmiy – texnik taraqqiyotni boshqarish strategiyasini 

shakllantiradi va yo„lga soladi, ya‟ni innovatsion faoliyatning roli, o„rni, bazasi va 

ma‟nosini belgilab beradi. O„z navbatida innovatsion strategiya korxona strategiyasini 

chuqurlashtiradi, aniqlab beradi va amalga oshishiga ko„maklashadi. O„zbekistonlik 

iqtisodchi-olimlardan N.Q.Yo„ldoshevning keltirishicha, korxona strategiyasi 

maqsadlarga erishish va milliy iqtisodiyot nuqtai nazaridan korxona tashqarisidagi 

ustuvorliklarni qo„yishga yordam berar ekan
21

, masalan: 

 resurslardan ratsional foydalanishga; 

 yuqori samarali va qulay sotsial – iqtisodiy natijalarga erishishga; 

 ishlab chiqarish va noishlab chiqarish tashkilotlarining barcha tarmoqlarida va 

butun “Fan. Tadqiqot. Konstruktorlik ishlari – tajribaviy ishlab chiqarish foydalanishga 

kiritish” davrasi bo„yicha vaqt va ham ishlarni amalga oshirishning ratsionalligi va sifati 

nuqtai nazaridan yangilik kiritishlarning tejamkorligiga va amalga oshirilishiga erishish. 

Milliy iqtisodiyotning raqobatbardoshlik darajasi uning tabiiy resurs salohiyati,  

mehnat resurslarining soni va sifati (malaka darajasi), ishlab chiqarishning texnik-

texnologik modernizatsiyalashganlik darajasi, iqtisodiyot tarkibiy tuzilishining 

takomillashganligi, davlatning iqtisodiy rivojlanish hamda islohotlar strategiyasi qay 

darajada ilmiy asoslanganligi va o`zgarishlar jarayonlarini hisobga olganligi hamda 

boshqa bir qancha omillarga bog`liq.. Milliy iqtisodiyotning raqobatbardoshlik darajasi 

esa, uning tarkibini tashkil etuvchi iqtisodiyot tarmoqlari va sohalarida faoliyat 

yuritayotgan alohida olingan korxona va tashkilotlarning raqobatbardoshligiga 

to‟g‟ridan-to‟g‟ri bog‟liq.  

Biz tomonimizdan maxsus kiyim-kechak ishlab chiqaruvchi yirik korxonalar 

tadqiqot maqsadlari uchun tanlab olingan, sanab o„tilganlardan tashqari ushbu kichik 

tarmoqda ko„plab sondagi yirik, kichik va mikro korxonalar, paxta-to„qimachilik 

klasterlari korxonalari, yuridik shaxsni tashkil etmasdan turib o„z-o„zini band qilish yo„li 

bilan mahsulot ishlab chiqarib sotayotgan jismoniy shaxslar raqobatga kirishadilar. 

Tashkilotning mahsulot ishlab chiqarish differentsiatsiyasi qanchalik yuqori bo`lsa, u 

shunchalik ko`p hajmda tovarlarni sota olishi mumkin, lekin bu tovarlar birligi tannarxi 

ham ancha yuqori bo`lishi mumkin. 

1-jadval. Buxoro viloyati tikuvchilik sanoatining maxsus kiyim-kechak ishlab 

chiqarish kichik tarmog‘i korxonalari mahsulotlari uchun bazaviy innovatsion 

strategiyalarni qo‘llash 

№ Mahsul

ot turlari 

Innovatsion 

strategiyalar 

Innovatsion strategiyalarni amalda qo`llash 

sohalari. 

1. Qo`lqo

plar 

Xarajatlarni 

minimumlashtirish 

strategiyasi 

Ishlab chiqarish hajmini o`stirish bilan har bir 

birlik mahsulotga tushadigan doimiy xarajatlarni 

kamaytirish. 

2. Maxsus 

kiyim 

kechak 

Fokuslashtirish 

strategiyasi 

Turli mulk shakllaridagi mehmonxonalar 

personali uchun hamda umumiy ovqatlanish 

korxonalari ofitsiantlari uchun maxsus kiyim 

kechak ishlab chiqarish. 

3. Maxsus 

kiyim 

kechak 

Differentsiatsiya 

strategiyalari  

Mavjud maxsus kiyimlarning yangi dizaylarini 

yaratib tabaqalangan strategiyani amalga oshirish. 

Aholining yangi qatlamlari ehtiyojlarini 

qondirishga o`tish. (Avtobus, mikroavtobus, tez 

yordam mashinalari, taksi, yuqori va o„rta tonnali 

yuk avtomobillari, maxsus texnika haydovchilari 

uchun) 

